
8."கேள்வி" என்ற சொல், தன்னளவில் இசை எனும் பொருள் தருமா?




தமிழ்நாட்டு வரலாற்றுக் குழுவினரால் தொகுக்கப் பெற்று, தமிழ்நாட்டு அரசு வெளியீடாக,தமிழ் வளர்ச்சி இயக்ககத்திற்காக,தமிழ்நாட்டுப் பாடநூல் நிறுவனம் 1983ல் வெளியிட்ட "தமிழ்நாட்டு வரலாறு - சங்க காலம் அரசியல் என்ற நூலில் 'காலக் கணிப்பு' என்ற இயலில்,1 ஆய்வுக் கட்டுரை எழுதியுள்ள ஆய்வாளர் 'சங்கம் இருந் தமைக்கான அகச் சான்றுகள்' என்ற தலைப்பின்கீழ்,



"ஓங்கிய சிறப்பின் உயர்ந்த கேள்வி 

மாங்குடி மருதன் தலைவனாக

உலகமொடு நிலைஇய பலர்புகழ் சிறப்பின் 

புலவர் பாடாது வரைகளன் நிலவரை"




என்ற தலையாலங் கானத்துச் செருவென்ற நெடுஞ்செழியன் பாடிய புறப்பாடலைக் குறிப்பிட்டு,2" இந்தப் பாடலில் புலவர்கள் பாடினார்கள் என்று குறிப்பிடப் படுவது,தமிழை வளர்த்த சங்கத்தை குறிக்கிறது என்பதை உணரலாம்.இது போலவே தமிழின் இலக்கணப் பாங்கை ஆராய்ந்த சங்கங்களும்,இசைத் தமிழை ஆராய்ந்த சங்கங் களும் இருந்தன என்பதை உணர்த்தும் சான்றுகளும் உள்ளன" என்று கூறியுள்ளார்.3

அடுத்து, "மேலே நாம் கண்ட சான்றில், சங்கத்தின் தலைமைப் புலவரான மாங்குடி மருதன், "ஓங்கிய சிறப்பின் உயர்ந்த கேள்வி" என்னும் அடைமொழி கொடுத்துச் சிறப்பித்துக் கூறப்பட்டுள்ளார். உயர்ந்த கேள்வி' என்பதற்கு

